
PROGRAMANG INSURANCE PARA SA PAGKAKAROON NG
KAPANSANAN NG ESTADO (STATE DISABILITY INSURANCE)

Ang programang Insurance para sa Pagkakaroon ng Kapansanan
ng Estado (State Disability Insurance o SDI), isang programang
pinopondohan ng manggagawa, ay tumutulong na isulong ang
ekonomiya ng California sa pamamagitan ng pagbibigay ng mga
abot-kayang benepisyo sa mga kwalipikadong manggagawa. Ang
programang SDI ay may dalawang magkahiwalay na benepisyo
ng hindi kumpletong pamalit sa suweldo:

Insurance para sa Pagkakaroon ng Kapansanan
(Disability Insurance o DI)

Nagbibigay ng mga benepisyo sa mga manggagawa na hindi
makapagtrabaho dahil sa sakit, pinsala o pagbubuntis na hindi
nauugnay sa trabaho. Kahit na sinasaklawan ng mga batas
tungkol sa kabayaran para sa manggagawa ang mga kapansanan
na nauugnay sa trabaho, maaari ding bayaran ang mga benepisyo
ng DI para sa mga sakit o pinsala na nauugnay sa trabaho sa ilang
partikular na sitwasyon na itinakda ng batas.

Kapag ang isang empleyado na may insurance ay kwalipikado
para sa mga pansamantala o permanenteng benepisyo sa
pagkakaroon ng kapansanan, mga benepisyo sa kabayaran para
sa manggagawa, o allowance para sa pagmementina sa halagang
mas mababa sa pang-araw-araw na halaga ng benepisyo ng DI,
maaari silang maging kwalipikado para sa matitira sa halaga ng
DI.

Bayad na Pagliban para sa Pamilya (Paid Family Leave
o PFL)

Ang mga benepisyo ng PFL ay maaaring makuha ng mga
taong magliliban sa trabaho at may nakaltasang sahod para sa
pangangalaga sa isang anak, magulang, biyenan, lolo o lola,
apo, kapatid, asawa, o legal na kinakasama, o para makasama
ang isang batang kakasilang pa lang. Pakitingnan ang Paid
Family Leave Fact Sheet, DE 8714CF, (Papel ng Impormasyon
ukol sa Bayad na Pagliban para sa Pamilya) para sa higit pang
impormasyon, o bisitahin ang website sa www.edd.ca.gov/
disability.

Pangkalahatang-ideya

Ang programang DI ay idinagdag sa California Unemployment
Insurance Code noong 1946. Ang California, Rhode Island,

New Jersey, New York, Hawaii at ang Commonwealth of Puerto
Rico, ay ang mga estado lang na nagbibigay ng insurance para
sa pagkakaroon ng kapansanan sa kanilang empleyado. Naging
huwaran ang California sa pagpapatupad ng DI at nanguna ito sa
pagsaklaw sa isang natatanging pangkat ng mga manggagawa at
self-employed na indibidwal. Ang California ang:

¢ Unang estadong nagpahintulot ng Mga Plano sa
Pagboboluntaryo (Voluntary Plans o VP) para sa saklaw ng SDI.

¢ Unang estado na nagbigay ng saklaw ng SDI para sa mga
manggagawa na nagtatrabaho sa bukid.

¢ Unang estado na nagbigay ng saklaw sa mga taong self-
employed sa paraang opsyonal.

¢ Unang estado na nagbigay ng saklaw para sa mga normal na
pagbubuntis.

¢ Unang estado na nagbigay sa mga claimant na nagpapagaling
mula sa pagkalulong sa alak o mga sakit na dulot ng bawal
na gamot habang nasa mga awtorisadong pasilidad para sa
pagpapagaling. (Ang pinakamatagal na pagkakasaklaw ay 90
araw.)

¢ Unang estado na nag-alok ng PFL sa mga taong nag-aalaga
sa mga kapamilyang may malubhang sakit o sa mga taong
gustong makasama ang isang batang kakasilang pa lang.

Sino ang Sinasaklaw ng SDI?

Sinasaklaw ng programang SDI ang 17.9 milyong manggagawa
sa California. Inaatas ng batas ang pagkakasaklaw para sa mga
empleyadong nagtatrabaho para sa mga employer na may mga
payroll na may sobrang $100 bawat tatlong buwan. Mayroong
ilang pagbubukod. Partikular na hindi kasama ang:

¢ llang domestic worker.

¢ llang empleyado ng pamahalaan.

¢ Mga empleyado ng mga interstate railroad.

* Mga empleyado ng ilang nonprofit na ahensya.

¢ Mga indibidwal na naghahabol para sa isang pagbubukod
dahil sa relihiyon.

Kabilang sa ilang manggagawa na hindi kinakailangang lumahok
ngunit maaaring pumili ng pagkakasaklaw sa SDI ang:

* Mga indibidwal na mga employer (mga sole proprietorship at
partnership).

* Mga taong self-employed. (Tingnan ang Disability Insurance
Elective Coverage Fact Sheet, DE 8714CC, (Papel ng
Impormasyon ukol sa Piniling Saklaw ng Insurance sa
Kapansanan)).

¢ Mga indibidwal na nagtatrabaho sa kanilang kapamilya.

* Mga entity ng mga employer sa California na nasa labas ng
estado.

¢ llang empleyado ng pamahalaan.

Plano ng Estado

Ang programang SDI ng California ay may parehong Plano ng
Estado at VP. Ang saklaw ng Plano ng Estado ay mandatoryo
para sa mga empleyadong may insurance maliban kung pipiliin
ng isang employer ang saklaw ng VP, nang may pahintulot ng
kanilang mga empleyado. Sa pangangasiwa ng Employment

P.O. Box 826880 e Sacramento, CA 94280-0001

DE 8714C/T Rev. 42 (7-16) (INTERNET)

Page 1 of 2

CuU



Development Department (EDD), ang Plano ng Estado ay
pinopondahan sa pangkalahatan ng mga kontribusyon ng mga

manggagawa ng California sa pamamagitan ng kanilang mga kita.

Napupunta ang mga nakolektang kontribusyon sa Pondo para
sa Kapansanan (Disability Fund) at ginagamit ito para sa mga
benepisyo ng SDI at pamamahala sa programa.

Plano sa Pagboboluntaryo

Ang VP ay isang pribadong plano na naaprubahan ng Direktor

ng EDD. Maaari itong ipalit sa Plano ng Estado kung tumutugma
ang VP sa mga benepisyo ng Plano ng Estado, nagbibigay ng
hindi bababa sa isang mas malaking benepisyo, at mas maliit ang
magagastos dito ng Empleyado kaysa sa Plano ng Estado.

Humigit-kumulang 3.4 porsyento ng mga manggagawa ng
California ay sinasaklawan ng mga VP ng SDI.

Ang mga employer at pangkat ng empleyado ay maaaring
magpatupad ng mga VP na may pahintulot ng employer at

ng karamihan sa mga empleyado. Maaaring piliin ng isang
empleyado ang saklaw ng Plano ng Estado kahit na mayroong VP
kung saan sila nagtatrabaho.

Pagiging Kwalipikado at Mga Benepisyo

Maaaring bayaran ang mga benepisyo ng DI kapag ang isang
sinasaklawang empleyado ay may nakaltasang sahod na ibibigay
at hindi makapagtrabaho dahil sa pagbubuntis o sakit/pinsala na
hindi nauugnay sa kanilang trabaho. Maaaring bayaran ang mga
benepisyo sa loob ng maximum na 52 linggo.

Upang makatanggap ng mga bayad sa benepisyo, ang isang tao
ay dapat:

* Maghain ng paghahabol alinsunod sa mga regulasyon.

e Maghintay sa loob ng pitong araw kung saan walang
matatanggap na bayad. Kapag naghain ng isang paghahabol
para sa pareho o nauugnay na dahilan o kundisyon sa loob
ng 60 araw ng paunang paghahabol, ipoproseso ito bilang
pagpapatuloy ng paunang paghahabol kung saan nagkaroon
na ng panahon ng paghihintay. Hindi na magkakaroon pa ng
bagong panahon ng paghihintay sa mga naturang sitwasyon.

¢ Nabayaran na ng hindi bababa sa $300 na sahod, na
napapailalim sa mga kontribusyon sa SDI, sa loob ng 12
buwang base period ng paghahabol.

e Magsumite ng makatuwirang medikal na pagsusuri, kung
kinakailangan.

¢ Maghain ng certificate ng pagkakaroon ng kapansanan na
pinirmahan ng isang awtorisadong practitioner sa larangan ng
medisina o relihiyon.

Ang mga paghahabol ay maaaring ihain online sa www.edd.
ca.gov/disability o sa pamamagitan ng mail. Ang mga benepisyo
ay karaniwang binabayaran bawat dalawang linggo.

Mga Diskwalipikasyon

Ang programa ng SDI ay nakatuon upang mapanatili ang
integridad ng programa at gagawin nito ang lahat ng posibleng
pamamaraan upang matukoy at mapigilan ang panloloko

at maprotektahan ang Pondo para sa Kapansanan. Walang
matatanggap na mga pagbabayad sa SDI ang mga taong
sinadyang magbigay ng mga maling pahayag o nagtago ng
mahahalagang impormasyon upang makatanggap ng mga
benepisyo.

Hindi rin kwalipikado ang isang taong may kapansanan para sa
mga benepisyo ng DI:

e Kapag tumatanggap ng Unemployment Insurance (Insurance
para sa Walang Trabaho) o mga bayad sa PFL.

e Kapag tumatanggap ng buong sahod (ang mga bayad
sa benepisyo at sahod na pinagsama ay nililimitahan sa
kabuuang sahod bawat linggo, hindi kasama ang bayad sa
overtime, bago nagkaroon ng kapansanan).

e Kapag nasa legal na custody dahil sa utos ng hukuman o
pansamantalang pagkakakulong ayon sa utos ng hukuman.

¢ Kung inihain ang pagbubukod dahil sa relihiyon mula sa mga
buwis ng SDI.

¢ Kung hindi na nagtatrabaho ang indibidwal.

e Kapag tumatanggap ng kabayaran sa manggagawa sa
lingguhang halaga na katumbas ng o mas malaki sa halaga ng
DI.

Mga Pag-apela

Ang lahat ng kalahok ay may karapatang umapela sa isang
walang pinapanigang Administrative Law Judge (AL)) patungkol sa
mga pagpapasya ng pagiging kwalipikado o halaga ng benepisyo.
Maaaring ihain sa California Unemployment Insurance Appeals
Board ang karagdagang pag-apela sa pasya ng ALJ, o maaaring
balewalain na lang ng Lupon ang pasya ng ALJ sa sarili nitong
pasya. Ang mga pasya ng Lupon ay maaaring suriin ng hukuman.

Social Security

Dapat makipag-ugnayan ang isang taong may kapansanan sa
Social Security Administration para sa impormasyon tungkol
sa mga benepisyo sa ilalim ng mga programa nito. Para sa
karagdagang impormasyon, tumawag sa Social Security
Administration sa 1-800-772-1213, o TTY 1-800-325-0778.

Mga Empleyado ng Pamahalaan ng Estado

Ang mga empleyado ng pamahalaan ng estado, sa pamamagitan
ng pinag-usapang kasunduan sa pagitan ng Estado ng California
at isang kilalang organisasyon ng empleyado, ay maaaring piliing
masaklaw ng SDI. Para sa impormasyon tungkol sa SDI, bisitahin
ang website sa www.edd.ca.gov/disability, o tumawag sa
1-866-352-7675 o TTY 1-800-325-0778.

Pinapangasiwaan ng EDD ang isang hiwalay na programa ng
Non-Industrial Disability Insurance (NDI) para sa mga empleyado
ng Estado na hindi sinasaklawan ng SDI. Para sa impormasyon
tungkol sa NDI, tumawag sa 1-866-758-9768 o TTY 1-800-325-
0778.

Para sa Higit Pang Impormasyon

Para sa karagdagang impormasyon sa programa ng SDI, pakibisita
ang website ng EDD sa www.edd.ca.gov/disability, o tawagan
ang aming mga kinatawan sa programa ng SDI sa 1-800-480-
3287 para sa Dl o 1-877-238-4373 para sa PFL. Para sa mga
gumagamit ng TTY, pakitawagan ang California Relay Service sa
711.

Ang EDD ay isang employer/programa para sa patas na oportunidad.
Available sa mga indibidwal na may mga kapansanan ang karagdagang tulong at mga serbisyo kapag hiniling.

